
IL-MISSIERNA TGHALLIMNA NGHIXU

Kieku ahna s-sacerdoti, u intom is-seminaristi b’mod partikulari, kellna nagraw 1-Ittri ta’ San
Pawl, jew l-Atti tal-Appostli mill-kapitlu 9 ’il quddiem, fejn jittratta 1-hajja ta’ Pawlu, u
nippruvaw inqisu l-hajja ta’ Pawlu bhala hajja ta’ qassis — ghax fil-fatt hekk hi — u nitghallmu
xi haga minnha, hekk jiena nahseb illi jkun qari effikaci hafna li jhalli hafna effett fina.

Anki s-silta tal-lum (2 Kor 11:1-11), ghalkemm hi silta qasira, imma hi dagshekk gawwija.
Ma kienx joqghod jghid: ‘U ghax dak jghir, u ghax l-iehor ghandu problema li jiehu ghalih, u
l-ohra li tagbzilha malajr’. Le, kollox jagra u jinterpreta fid-dawl ta’ Alla. Kemm ghadni ’l
boghod jien milli naqra l-esperjenzi u s-sitwazzjonijiet tal-hajja bl-ghajnejn ta’ Alla u allura
niskopri lilu fis-sitwazzjoni!

Alla qgieghed f’kull sitwazzjoni li ahna nghaddu minnha. Hafna drabi, ahna nitolbuh jigi
minhabba s-sitwazzjoni, ghax minghalina li ma jkunx qieghed hemm. Imma Alla gieghed
f’kull sitwazzjoni, sahansitra fid-dnub. Ix-xoghol taghna huwa li niskopru 1-prezenza hafna
drabi stramba tieghu fis-sitwazzjoni u nisfurzaw ruhna biex fis-sitwazzjoni naraw sfidi li
kultant inhossuhom gejjin wisq mid-dghufija tal-bnedmin ta’ madwarna, jew mid-
diffikultajiet li jinqalghu, jew inkella mi¢-c¢irkustanzi li huma ’1 boghod hafna minn Alla. Alla
jkun gieghed hemm fis-sitwazzjonijiet.

Imma dan kollu jitlob minna xi haga importanti fil-hajja taghna, li nhoss li rridu nahdmu
hafna fugha kollha kemm ahna, spe¢jalment ahna s-sacerdoti u intom is-seminaristi. Il-loghba
tal-hajja taghna, ta’ kull bniedem, ta’ kull Nisrani, il-grawnd hu wiehed: ir-relazzjoni taghna
mal-Missier. M’hemmx grawnd iehor! U allura jiehu l-importanza mhux primarja, mhux
massima, imma unika. Xejn ma hu iktar importanti fil-hajja taghna. Dan huwa d-diskors dwar
l-interjorita. Il-hajja taghna trid tintlaghab fuq gew, fir-relazzjoni taghna mal-Missier. F’dan
il-kuntest taghmel sens it-talba li hallielna Gest (Mt 6:7-15).

Il-hajja ta’ Gesu tintlaghab permezz tar-relazzjoni mal-Missier, allura l-glorja, ir-rieda, il-ferh
tal-Missier. F’dan is-sens hija ta’ importanza unika t-talba tal-Missierna. Hija 1-ewwel li ttir
fil-hajja tan-Nisrani, fil-hajja tal-qassis, hekk kif tmorru fil-vaganzi. L-iktar haga importanti
hija l-inqas haga li ggaghalna nhossuna hatja, ghax tintlaghab bejnna u bejn il-liberta taghna
u l-imhabba tal-Missier li thallina totalment liberi. U dan mhux ser jghidlek filghaxija:
‘Isma’, int ma tlabtx illum’. Ghandna xorti kultant li jigina 1-guilt feeling, ahseb u ara, ghax
hija l-liberta tal-imhabba, imma hija wkoll il-liberta li lilek turik int fejn int, jien fejn jien,
fejn wasalt, fejn ged nilghab il-loghba tieghi.

[I-loghob taghna llum nilaghbuh fuq il-mowabjl. Il-loghba taghna nilaghbuha bil-kuntatti
taghna li ghandna fir-relazzjonijiet fuq il-mowbajl. Irridu naghmluh dan ix-xift li nhoss li
huwa importanti, nibda jien 1-ewwel wiehed, u allura hawnhekk tohrog stupenda t-talba tal-
Missierna: seba’ talbiet. Bhalissa min minna ged jitlob 1-Uffi¢¢ju tal-Qari, ghandna lil San
Ciprijanu li gieghed jghinna fil-meditazzjoni. Hemm ukoll meditazzjoni sabiha immens ta’
Santu Wistin fuq it-talba tal-Missierna.



Bizzejjed 1-ewwel kelma, Missierna, u m’hemmx ghalfejn tal-bgija. Ghax jekk ahna nhalluha
mhux biss tohrog, imma anki tidhol fina, jien u Hu nilaghbu 1-loghba tal-hajja flimkien, id-
decizjonijiet, l-ghazliet, is-sentimenti, il-hsibijiet, il-bizghat, il-preokkupazzjonijiet, il-
problemi. Jien u Hu — ghax ma nghidx ‘Missier’, imma ‘Missierna’, kif galilna San Ciprijanu
din il-gimgha.

Jitgaddes ismek fil-passiv — jigi mgaddes ismek. Ahna nafu li l-origni tal-passiv huwa l-istess
Alla: ‘Imgaddes ismek, kun int bl-isem’. Nafu li 1-isem huwa l-identita: ‘Kun Missier, kun
int’. Jigifieri ged nghid: ‘Inhallik tkun int, tkun Alla’.

Tigi saltnatek ukoll hi fil-passiv. Mhix xi haga ta’ bejni u bejnek, imma: ‘Tigi s-Saltna
tieghek. Jalla kull min jghix fuq l-art iqisek bhala 1-Mulej tieghu’.

Ikun i trid int. Issa hawn jidhol aktar l-aspett personali. Charles de Foucald kien jghid:
‘Missier, f’idejk nintelaq, hallini naghmel ir-rieda tieghek’.

Kif fis-sema, hekkda fl-art. Dan huwa l-grawnd kollu tal-hajja, id-djalogu ta’ bejni u bejnu.
Ghalfejn importanti 1-interjorita? Ir-riskju jkun li nghixu bhala funzjonarji, atturi. U ahna nafu
kemm Gesti ma kienx jiflahhom l-atturi, l-ipocrites (Mt 23). Il-kelma ipokrita tfisser attur,
ghall-Farizej.

Ejjew nitolbuh lill-Mulej verament din it-talba u jaghtina dan is-sens ta’ interjorita. Illum id-
dinja titfaghna hafna ’l barra, hsiebna biex nidhru, hsiebna x’se nilbsu. Kultant anki fuq I-
altari taghna, hsiebna kif se nidhru, kif ser naghmlu c¢-celebrazzjonijiet perfetti. Ghandhom
ikunu perfetti mhux biex jidhru perfetti, imma biex jaghtu glorja lil Alla. Ahna hsiebna fuq
dak li jidher, I-importanti dak li jidher, u dak li hu tassew importanti jibga’ fil-genb. Il-loghba
d-difficli fuq gew gieghda u mhux fuq barra. Il-gandlier xhin ressaqtu ’1 hawn jew ’l hemm,
hemm ser joqghod; imma fuq gew hemm sentiment, emozzjoni u anki gibda. Dawn biex
nikkontrollahom huma difficli. Il-loghba ta’ gewwa hija iktar ta’ sfida.

F’nofs is-seba’ petizzjonijiet hemm: Hobzna ta’ kuljum, aghtina llum, li hija r-raba’ wahda. U
din tpoggina verament f’postna, u forsi ghalhekk gieghda fin-nofs, ghaliex din hija r-realta
tal-bniedem quddiem il-Missier. Ahna kontinwament fil-bzonn. U anki l-petizzjonijiet li
jsegwu wara juru kemm ahna fil-bZzonn, kemm ahna dghajfin.

Missier, ahfrilna dnubietna, ghax ahna dghajfin. Iktar facli ghalina li nghixu fuq barra milli
niehdu hsieb hemm gewwa; iktar facli ghalina li nharsu lejn 1-ohrajn milli nkunu ahna; iktar
facli ghalina li nfittxu l-approvazzjoni u nitbieghdu mid-dizapprovazzjoni tal-ohrajn, milli
dak li tixtieq int minni, minna.

Ahfrilna dnubietna bhalma ahna nahfru lill-ohrajn. Hija pezanti din, ghax kapaci nghidu 1-
Missierna u kapaci nkunu miggeldin ma’ nofs il-familja taghna, ma’ nofs il-kleru... u xorta
nghidu 1-Missierna ghax ma tmissx l-interjorita taghna, ma tmissx hemm gew tassew. Dik il-
bic¢a rrid nara kif naghmel u nrattabha, inhalliha hemm minghajr ma taffettwani. Mhix
problema li jien ghandi xi nghid mal-gustizzja.

Missier, iddahhlniex fit-tigrib. Innutaw kif 1-ahhar bi¢¢a, min-nofs lura, tpoggina quddiem
Alla bhala nies mizerabbli, fil-bZonn. Ahjar nghidu: ‘meta ggarrabni’ — ghax il-Missier
igarrabna, mhux biex iwaqgghana fid-dnub, imma bl-esperjenzi tal-hajja taghna nindunaw
kemm il-qalb taghna hija ’1 boghod jew qrib tieghu. Dan hu t-tigrib, din hija l-prova li ahna



nghaddu minnha. Hija prova ta’ mhabba, prova li minn naha tghidilna fejn geghdin u minn
naha tisfidana biex nimxu pass iehor ’il quddiem. U dawn il-provi tal-hajja se jkomplu sal-
ahhar nifs ta’ hajjitna. Meta nkunu fuq is-sodda tal-mewt, bla nifs jew mugughin, u ma
nkunux nifilhu iktar, tigina t-tentazzjoni li naghfsu xi buttuna jew niehdu xi injezzjoni; dik
hija l-ahhar prova tal-fidu¢ja taghna, hija l-ahhar prova taghna ta’ kemm inhobbuh u ta’
kemm inhossu l-imhabba tieghu.

Izda ehlisna mid-deni. 1d-deni mhux li nikser saqajja, li tagaghli d-dar, jew li jisirquli 1-
karozza. Imma ehlisni mill-hazen, min-negattivita jew l-egoizmu ta’ go fija. Ghax din hi I-
formazzjoni. Mhijiex adattament ta’ atteggjamenti esterjuri ta’ kif suppost nimxi, imma hija
wisq iktar minn hekk: hi li niltaga’ mad-dghufija tieghi, nilgaghha, nac¢cettaha u nilga’ d-doni
u l-grazzja li jaghtini Alla biex minn dik id-dghufija, minn dik il-mewt, permezz ta’ dik id-
dghufija li hemm fija u li jiena konxju minnha, tohrog il-hajja minghajr biza’. Ghax huwa
Alla, huwa l-Ispirtu tieghu l-awtur veru, dak li lili gieghed imexxini, jagbadni minn idi biex
iwassalni halli nilhaq u nilbes il-libsa tal-Iben, il-libsa ta’ Ges.



